
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪২
বুয়রদিগের উৎপত্তি।



 এইরূপে ইংরাজ সেনাপতিদ্বয়, এলফিন্ষ্টোন ও ক্লার্ক, দক্ষিণ আফ্রিকা অধিকার করিয়া, জেনারেল ক্রেগ নামক অপর এক জন সেনাপতিকে সেইস্থানে রাখিয়া, ভারতবর্ষে আগমন করেন।

 দক্ষিণ আফ্রিকা অধিকৃত হইয়াছে, এই সংবাদ ইংলণ্ডে উপনীত হইলে, ইংরাজগণ সেই নূতন দেশ রক্ষা করিবার নিমিত্ত, একজন দুর্গরক্ষক সেইস্থানে প্রেরণ করিলেন।

 ১৭৯৭ খৃষ্টাব্দে, আরল অব্ মেকারটেনি (Earl of Macartney) নামক এক ব্যক্তি ঐ স্থানের শাসনকর্ত্তা নিযুক্ত হইয়া গমন করেন। ১৭৯৮ খৃষ্টাব্দে, শারীরিক অসুস্থতা নিবন্ধন তিনি ইংলণ্ডে প্রত্যাগমন করিলে, ১৭৯৯ খৃষ্টাব্দে, সার জর্জ্জ জোগ (Sir George Jouge) তাঁহার পদে নিযুক্ত হন। এই সময়ের মধ্যে দুর্গরক্ষক মেজর—জেনাল ফ্রানসিস্ ডন্ডস্ (Major General Francis Dundus) শাসনকর্ত্তার কার্য নির্ব্বাহ করিয়াছিলেন।

 এই অবকাশে, গ্রাফ্ রীনট্ (Graaff Reinet) প্রদেশীয় বুয়রগণ পুনরায় বিদ্রোহী হইয়া উঠেন। এবার বিদ্রোহী হইবার কারণ অতি সামান্য। আডরিয়ান ভান জার্সভেণ্ড (Adrian Van Jarsveld) নামক এক ব্যক্তি হাইকোর্টের শমন অমান্য করা অপরাধে ইংরাজগণকর্ত্তৃক ধৃত হইয়া, বিচারার্থ কেপ ‘নগরে প্রেরিত হন; কিন্তু পথিমধ্যে, ঐ প্রদেশীয় কতকগুলি বুয়র একত্র মিলিত হইয়া, উঁহাকে বলপূর্বক মুক্ত করিয়া লন।

 ঐ স্থানের বুয়রদিগের এইরূপ ব্যবহারে, ইংরাজগণ বাধ্য হইয়া, তাঁহাদিগের বিপক্ষে যুদ্ধঘোষণাপূর্বক, তাঁহাদিগের দমনার্থ

